
Aðstoð við yfirvöld til að halda hlýðni við áfengislög og jafnframt reyna að 
vinna gegn ólöglegri framleiðslu og meðferð áfengis. 
Ráðgjöf um bindindis- og áfengismál. Í því sambandi skal áfengisvarnarnefnd 
vera umsagnaraðili um umsóknir um vínveitingaleyfi og umsóknir um endur- 
veitingu ökuleyfa. 

3. gr. 
Félagsmálaráð fer með: 

Aðstoð til handa drykkjusjúkum mönnum og þeim öðrum, sem misnota áfengi. 
Aðstoð skal jöfnum höndum fólgin í ráðleggingum og aðstoð í persónulegum og 
félagslegum vandamálum, sem og fyrirgreiðslu um meðferð og læknishjálp, jafnt 
á sjúkrahúsum og hælum sem utan stofnana. 
Aðstoð og ráðleggingar til fjölskyldna og aðstandenda drykkjusjúkra einstak- 
linga. 
Uppbyggingu og rekstur þeirra vistheimila og vinnuhæla fyrir drykkjusjúklinga, 
sem Reykjavíkurborg kann að reka. 

4. gr. 

Komi upp ágreiningur um skýringar á reglugerð þessari, sker heilbrigðisráðu- 

neyti úr. 

Reglugerð þessi, sem er sett samkvæmt áfengislögum nr. 82/1969 öðlast þegar 

gildi. 

Heilbrigðis- og tryggingamálaráðuneytið, 7. júlí 1971. 

Eggert G. Þorsteinsson. Í 
Jón Ingimarsson. 

Nr. 122. 7. júlí 1971. 

SAMÞYKKT 

fyrir Veiðifélag Hvítárvatns. 

1. Félagið heitir Veiðifélag Hvítárvatns. Heimili þess og varnarþing er Biskups- 

2. 
tungnahreppur. 
Félagið nær til allra jarða, sem upprekstur eiga á Biskupstungnaafrétt, en 
þær eru: Bræðratunga 1, Bræðratunga II, Hvítárbakki, Lambhúskot, Ásakot 1, 
Ásakot 1I, Galtalækur, Krókur, Borgarholt, Bergsstaðir, Drumboddsstaðir 1, 
Drumboddsstaðir II, Einholt, Kjarnholt I, Kjarnholt 11, Gígjarhóll I, Gígjarhóll 11, 
Gigjarhólskot Í, Gígjarhólskot 11, Brattholt, Kjóastaðir, Hólar, Brú, Brúarhvamm- 
ur, Haukadalur og Bryggja, Haukadalur 11, Haukadalur II, Laug, Helludalur |, 

Helludalur 1, Múli, Austurhlíð, Hlíðartún, Stekkholt, Dalsmynni, Hrauntún, 

Úthlíð I, Úthlíð II, Miðhús, Brekka, Efri-Reykir, Syðri-Reykir I, Syðri-Reykir 11, 

Brún, Árbakki, Miklaholt, Klyf, Spóastaðir 1, Spóastaðir IH, Skálholt 1, Skál- 
holt II, Laugarás, Hveratún, Laugargerði, Lyngás, Ekra, Sólveigarstaðir, Teigur, 
Ásholt, Ljósaland, Heiðmörk, Iða Í og II, Helgastaðir Il og III, Eiríksbakki, 
Auðsholt I, Auðsholt 1, Auðsholt IV, Auðsholt V, Höfði, Hrosshagi, Reykjavellir, 
Torfastaðir, Vegatunga, Litla-Fljót, Brautarhóll, Norðurbrún, Víðigerði, Gufuhlið, 
Espiflöt, Birkilundur, Friðheimar, Fell, Fellskot, Vatnsleysa 1, Vatnsleysa 11, 

Vatnsleysa lll, Heiði, Holtakot, Hjarðarland, Arnarholt, Kjaranstaðir, Ból, 

Tjörn, Asparlundur, Múli 11.

3. Verkefni félagsins er að viðhalda góðri fiskgengd á félagssvæðinu, og að ráð- 
stafa veiði eftir því, sem félagsfundur ákveður. Félagið tekur til allrar veiði á 
félagssvæðinu. 

4. Stjórn félagsins skipa þrir menn, formaður og tveir meðstjórnendur. Skulu þeir 
kosnir á aðalfundi til þriggja ára í senn. Ganga þeir úr stjórninni á víxl þannis, 
að formaður gengur úr eftir eitt ár, annar meðstjórnandinn eftir tvö ár og 
hinn eftir þrjú ár, og helzt svo sama röð áfram. Enginn atkvæðisbær félags- 
maður getur skorazt undan endurkosningu, nema sérstök forföll hamli, eða 
hann hafi verið í stjórn í þrjú ár. Kjósa skal tvo varamenn og tvo endurskoð- 
endur til tveggja ára í senn, þannig að annar varamaðurinn og annar endur- 
skoðandinn gangi úr annað árið og hinir hitt árið. 

5. Stjórnin hefur á hendi allar framkvæmdir félagsins milli aðalfunda. Hún fær 
menn sér til aðstoðar við þau störf í þágu félagsins, sem vinna þarf á hverjum 
tíma, og semur við þá um þóknun fyrir. Formaður er fulltrúi félagsins út á 
við og hefur yfirumsjón með öllum störfum félagsins og fjárreiðum. 

Óheimilt er öllum að veiða á félagssvæðinu, nema með sérstöku skriflegu 
leyfi félagsstjórnarinnar. Í leyfinu skal tekið fram um veiðitíma og veiðitæki, 
og með hvaða kjörum leyfið er veitt. 

6. Aðalfund skal halda í marzmánuði ár hvert. Á aðalfundi skýrir stjórnin frá 
störfum félagsins á liðnu starfsári og leggur fram tillögur sínar um starfsemi 
þess á næsta ári. Þá skal hún leggja fram endurskoðaða reikninga félagsins, 
og úrskurðar fundurinn um þá. 

7. Reikningsár félagsins er almanaksárið. Stjórninni ber að færa reikningana í 
serðabók, sem henni er skylt að halda, svo og samþykktir félagsins, félagaskrá, 
arðskrá, fundargerðir og bréf. 

8. Arði af veiðisvæðinu skal, að frádregnum kostnaði varið til uppgræðslu og 
gróðurverndar á afrétti Biskupstungna. 

9. Brot á samþykkt þessari varðar sektum samkvæmt XVI. kafla laga nr. 76/1970, 
um lax- og silungsveiði. 

Samþykkt þessi staðfestist samkvæmt lögum nr. 76 25. júní 1970, um lax- og 
silungsveiði, og birtist til eftirbreytni öllum þeim, sem hlut eiga að máli. 

Landbúnaðarráðuneytið, 7. júlí 1971. 

Ingólfur Jónsson. 

Þorv. K. Þorsteinsson. 

8. júlí 1971. Nr. 123. 
REGLUGERÐ 

um Verðjöfnunarsjóð fiskiðnaðarins. 

1. gr. 

Hlutverk Verðjöfnunarsjóðs fiskiðnaðarins er að draga úr áhrifum verðsveiflna, 
er verða kunna á útflutningsafurðum fiskiðnaðarins. 

Lögheimili Verðjöfnunarsjóðs og varnarþing er í Reykjavík. 

2. gr 2. gr. 
Verðjöfnunarsjóður skiptist eftir tegundum afurða í eftirgreindar deildir, er hafa 

aðskilinn fjárhag:


